
Еуразиялық экономикалық 
одағы жағдайында Қазақстан 
Республикасының азық-түлiк 

қауiпсiздiгiн қамтамасыз 
етудiң құқықтық мәселелері

Бұл мақалада еліміздің Еуразиялық экономикалық одағына кіруде 
кеден саясатын жүзеге асыруың сыртқы экономикалық қызметтi 
мемлекет тарапынан реттеу және бақылау шараларын жасау және 
жүзеге асыруда тiкелей атсалысу, ел мүддесi үшiн кеден саясатын 
қалыптастыру, функционалды экономиканың дамуына ықпал ету, 
ұлттық және сыртқы экономикалық, ғылыми-техникалық, азық-
түлiк қауiпсiздiгiн құқықтық қамтамасыз ету мәселелері және оны 
құқықтық жетілдіру жолдары қарастырылған. 

Түйін сөздер: азық-түлік қауіпсіздігі, Еуразиялық экономикалық 
одағы, Кеден одағы, агроөнеркәсiптiк кешен.

Legal issues of food security of 
the Republic of Kazakhstan in 
the conditions of the Eurasian 

Economic Union

This article reflects the customs policy in the sphere of state regulation 
of foreign trade activities of the Eurasian Economic Union and the adoption 
of measures for the management and implementation of direct participa-
tion in the formation of the customs policy for the benefit of the country. 
Reflecting the impact of a functional economy, domestic and foreign, eco-
nomic, science and technology on the legal issues of food security and 
legitimate ways to improve legislation in this area.

Правовые вопросы  
обеспечения  

продовольственной  
безопасности Республики  

Казахстан в условиях  
Евразийского экономического 

союза

В данной статье отражена таможенная политика в сфере госу - 
дарственного регулирования внешнеэкономической деятельности 
Евразийского экономического союза и принятия мер по урегу-
лированию и осуществлению непосредственного участия в форми-
ровании таможенной политики на благо страны. Отражено 
влияние функциональной экономики – внутренней и внешней, 
экономической, научно-технической на правовые вопросы 
обеспечения продоволь ственной безопасности и законные способы 
улучшения законодательства в этой области.

Ключевые слова: продовольственная безопасность, Евразийский 
экономический союз, Таможенный союз, агропромышленный 
комплекс.

Ең бастысы – елiмiздiң азық-түлiк қауiпсiздiгiн құқықтық 
қамтамасыз ету және экономиканы әртараптандыру. Кеден 
одағы жағдайында бәсекеге төтеп бере алатындай, нарықтық 
экономиканың талабына сай өнiм өндiру және оны импорттау 
ауылшаруашылық өндiрiсiнiң алдындағы басты мiндет болып 
отыр. Азық-түлiк өнiмдерiн импорттау және экспорттау кезiнде 
санитарлық-эпидемиологиялық қадағалауды жүзеге асыру ке-
рек. Елiмiзден импорттаған азық-түлiк өнiмдерiнiң сапасы шет 
елдерiнде төтеп беру қажет [1, 85].

Aзық-түлiк қауiпсiздiгi жайсыздығы, әсiресе бидай им-
порты мен ТМД елдерiнiң экспортына тәуелдi неттоимпор-
тер болып табылатын Қырғызстан, Тәжiкстан, Түркменстан 
мен Өзбекстан сияқты Орталық Азия елдерi үшiн аса ауыр 
тимек. Баға ауытқушылық мәселесiн шешу үшiн азық-түлiк 
пен ауылшаруашылығы тауарларының еркiн айналымын 
қамтамасыз ететiн аталмыш аймақ елдерi арасындағы сауда-
саттық келiсiмдерi негiзiнде серiктестiк құру мүмкiндiктерiн 
қарастырған жөн [2, 185]. 

Б.Н. Габричидзе кеден саясатын жалпы түрде былай 
анықтайды: «Нарықтық қатынастарды қалыптастыру жағдайын-
да саяси және әлеуметтiк-экономикалық өзгерiстердi жүргiзу 
мақсатындағы сыртқы және iшкi экономикалық мүдделердi 
қорғау бағытындағы саяси-құқықтық, экономикалық және де 
басқа кең көлемдi iс-әрекеттер жүйесi» деп атап өткен [3, 75]. 

М.А. Сарсембаев мынадай мақсаттарын атайды:
– кеден iсiнiң тиiстi ұйымдары республикадағы кеден сая-

сатын жүзеге асыратын құрылымдармен қамтамасыз етуi тиiс;
– кеден мекемелерiнiң қалыпты әрi тиiмдi жұмыс iстеуi 

үшiн сәйкесiнше жағдай жасау;
– кеден қызметiн жүзеге асырғанда Қазақстан азамат та-

рының құқықтары мен бостандықтарын қорғауды қамтама - 
сыз ету;

– қазiргi халықаралық құқық субъектiсi ретiнде Қазақстан 
Республикасының экономикалық және сыртқы экономикалық 
мүдделерiн қорғау [4].

Қазақстан Республикасының кеден одағы жағдайында, 
ауылшаруашылығын дамыту маңызды мемлекеттiк басымдық-
тардың бiрi болып табылады. Осыған орай кеден саясатының 

мынандай мiндеттердi алдыға қояды – эконо-
миканың аграрлық секторын сапалы жаңа 
даму деңгейiне көтеру, сол арқылы азық-түлiк 
өнiмдерiн бәсекеге қабiлеттiлiгiн қамтамасыз 
ету, бұл әсiресе Ресей мен Беларусь елдерiмен 
бiрiгу жағдайында, ал кейiннен Дүниежүзiлiк 
Сауда Ұйымына кiру болып табылады [5, 3].

Қазақстан Республикасының кеден одағы 
жағдайында азық-түлiк өнiмдерiн санитарлық-
эпидемиологиялық қадағалау және мемлекет 
тарапынан құқықтық реттеу өзектi мәселелер 
болып отыр [6]. 

2010 жылдың 1 қаңтарынан бастап үш ел 
– Ресей, Белорусия Қазақстан Кеден одағын 
құрып, бiрыңғай кедендiк тариф күшiне ендi. 
2011 жылдың 1 шiлдесiнен бастап бiрыңғай 
кедендiк кодекс енгiзiлетiн болатын. Және Кеден 
одағының Кеден кодексi туралы шартты ратифи-
кациялау туралы Қазақстан Республикасының 
заңы қабылданды [7].

Бiрақ 2014 жылы мамыр айында Қазақ стан 
Республикасының Пре  зидентi Нұрсұлтан На-
зар баевтың, Ресей Федера циясының Президентi 
Вла димир Путиннiң, Бела русь Республикасының 
Пре зидентi Александр Лукашен коның қаты-
суымен шағын құрамдағы кездесу болды. Мем-
лекет басшылары Кеден одағы мен Бiр тұ тас 
экономикалық кеңiс тiктi дамытудың негiзгi ба-
ғыт тарын, сондай-ақ еура зиялық интеграциялық 
үде рiстердi кеңейту мәселелерiн талқылады. 
Негiзгi мақсаттары еуразиялық кеңестi құру бо-
латын. 

Еуразиялық экономикалық одақ (ЕЭО) –  
Қа зақстан, Ресей, Беларусь мемлекет басшы-
лары арасында 2014 жылдың 29 мамы-
рында қол қойылған келiсiм негiзiнде құ ры-
латын экономикалық одақ. Мүше елдердiң 
парла менттерi бекiтсе, Одақ 2015 жылдың 1 
қаңтарынан бастап күшiне ендi. 

Еуропалық одақ интеграциясына сүйенген 
идея Ресейдiң сол кездегi премьер-министрi 
Владимир Путин тарапынан 2011 жылдың қазан 
айында көпшiлiктiң назарына ұсынылған, бiрақ 
тұжырымдама ретiнде Қазақстан Президентi 
Нұрсұлтан Назарбаев тарапынан 1994 жылы 
Мәскеу мемлекеттiк университетiнде тұңғыш 
таныстырылған болатын. 

2011 жылдың 18 қарашасында Беларусь, 
Қазақстан, Ресей президенттерi Еуразиялық 
экономикалық одақ 2015 жылға қарай құрылады 
деген келiсiмге қол қойған. Бұл келiсiм болашақ 
интеграцияның жол картасын қамти оты-
рып, Еуразиялық экономикалық комиссияның 
және 2012 жылдың 1 қаңтарынан жұмыс iстей 

бастаған Еуразиялық экономикалық кеңiстiк 
негiзiн қалады [8]. 

Қазақстанның, Ресей мен Беларусьтiң ма-
ңызды бәсекелестiк артықшылығы – азық-
түлiк өндiрiсiн күшейту. Әлемде азық-түлiкке 
сұраныс өсiп отырған жағдайда Н.Ә. Назар-
баев: «ТМД елдерiнде айтарлықтай аграрлық 
әлеует, ұлан-байтақ аумақ, ауылшаруашылық 
мақсатындағы жүздеген миллион гектар жер 
бар. БЭК пен ТМД шеңберiнде Еуразиялық 
азық-түлiктiң ортақ қазанын қалыптастыруға 
талпыну маңызды. Бұл жоба – тек қатысушы 
мемлекеттердiң халқын БЭК-те өндiрiлетiн 
тамақ өнiмдерiмен қамтамасыз ету тұрғысынан 
ғана емес, сонымен бiрге азық-түлiктi БЭК-тен 
тысқары жерлерге экспорттау үшiн қолайлы 
жағдай жасау тұрғысынан да маңызды. Бiзде 
ұлттық агроөнеркәсiп кешендерiн, әсiресе, дәндi 
дақылдар саласын дамытуды үйлестiрудiң, 
азық-түлiктiң дүниежүзiлiк рыногында жал-
пы бәсеке мен экспорт саясатының негiздерiн 
тұжырымдаудың, ұлттық инфрақұрылымдық 
желiнi сыртқа астық шығару үшiн үйлесiмдi 
пайдалануды жүзеге асырудың мүмкiндiгi 
бар» деп есептейдi. Ет өндiрiсiнде де осын-
дай мүмкiндiктер бар. ЕАЭО туралы шарт-
ты дайындау кезiнде Қазақстан 2016 жылы 
ауылшаруашылығында мемлекеттiк қолдауды 
есептеудiң халықаралық қағидаттарға негiздел - 
ген жаңа әдiстемесiн әзiрлеу туралы уағдалас - 
тыққа қол жеткiздi. Бұл отандық ауылшар-
уашылығы тауарын өндiрушiлерге көрсетiлетiн 
қолдауды күшейтiп, оны Беларусь пен Ре-
сейде көрсетiлiп жатқан қолдау деңгейiмен 
теңестiруге мүмкiндiк бередi. Осының барлығы, 
жалпы алғанда, еуразиялық интеграцияны 
қатысушы елдердiң ауылшаруашылығын дамы - 
 ту дың маңызды ынталандырушысына ай нал-
дыруға мүмкiндiк бередi; ауылшаруа шылығы 
өнiмiн тасымалдауға, сақтауға, өткiзуге жұм са - 
латын шығындарды қысқартуға алып келiп, агро-
өнеркәсiптiк салада жаңа нарықтық институттар  
(сақтандыру, банктiк, лизингтiк, биржалық және 
т.б.) құруға мүмкiндiк бередi. Қазiргi таңда Ке-
ден одағына және Бiрыңғай экономикалық кеңiс-
тiкке мүше мемлекеттердiң Келiсiлген агро өнер-
кәсiптiк саясат тұжырымдамасы мақұлданды [8].

Еуразиялық одақ мүшелерi үшiн макроэко-
номикалық әсерлерi:

– қажеттi шикiзатты тасымалдауға кететiн 
қаржының азаюы тауарлар құнының төмендеуiне 
алып келедi;

– бәсекелестiктiң артуы тауарлар мен 
қызметтердiң сапасын арттырады;

– үлкен халқы бар нарықтың құрылуы.
Осыдан кейiн, «Еуразиялық экономикалық 

одақ туралы шартты ратификациялау туралы» 
Қазақстан Республикасының заңы 2014 жылғы 
14 қазандағы № 240-V ҚРЗ қабылданды [9]. 

Осы заңға сәйкес, одақтың негiзгi мақсаттары:
– мүше мемлекеттер халқының өмiр сүру 

деңгейiн арттыру мүддесiне орай олардың эко-
номикаларының тұрақты дамуы үшiн жағдай 
жасау; 

– Одақ шеңберiнде тауарлардың, көрсетi-
летiн қызметтердiң, капиталдың және еңбек 
ресурстарының бiрыңғай нарығын қалыптас-
тыруға ұмтылу;

– жаһандық экономика жағдайында ұлттық 
экономикаларды жан-жақты жаңғырту, коопе-
рациялау және олардың бәсекеге қабiлеттiлiгiн 
арттыру болып табылады.

Одақтың халықаралық қызметi:
1. Одақтың өз құзыретi шеңберiнде Одақ ал-

дында тұрған мiндеттердi шешуге бағытталған 
халықаралық қызметтi жүзеге асыруға құқығы 
бар. Одақтың осындай қызмет шеңберiнде мем-
лекеттермен, халықаралық ұйымдармен және 
халықаралық интеграциялық бiрлестiктермен 
халықаралық ынтымақтастықты жүзеге асыруға 
және олармен дербес өзi не мүше мемлекеттер-
мен бiрлесiп өзiнiң құзыретiне жатқызылған 
мәселелер бойынша халықаралық шарттар 
жасасуға құқығы бар. Одақтың халықаралық 
ынтымақтастықты жүзеге асыру тәртiбi Жоғары 
Еуразиялық экономикалық кеңестiң шешiмiмен 
белгiленедi. Одақтың үшiншi тараппен ха-
лықаралық шарттар жасасу мәселелерi Одақ 
шеңберiнде халықаралық шартпен айқындалады.

2. Одақтың үшiншi тараппен халықаралық 
шарттарының жобалары бойынша келiссөздер 
жүргiзу, сондай-ақ оларға қол қою мүше мем-
лекеттер тиiстi мемлекетiшiлiк рәсiмдердi 
орындағаннан кейiн Жоғары Еуразиялық эконо-
микалық кеңестiң шешiмi негiзiнде жүзеге асы-
рылады. Одақтың үшiншi тараппен халықаралық 
шартының Одақтың өзi үшiн мiндеттi екенiне 
келiсiм бiлдiруi, халықаралық шартты тоқтатуы, 
тоқтата тұруы немесе одан шығуы туралы 
шешiмдi Жоғары Еуразиялық экономикалық 
кеңес барлық мүше мемлекеттер қажеттi мем-
лекетiшiлiк рәсiмдердi орындағаннан кейiн 
қабылдайды.

Еуразиялық одақ азық-түлiк қауiпсiздiгiн қам-
тамасыз ете отырып, ауылшаруашылық өнiмдерiн 
өндiрiп, өнiмнiң бәсекеге қабiлеттiлiгiн арттырып, 
осы мемлекеттер арасында еркiн сауда-саттықты 
жүзеге асыру болып табылады [10, 3]. 

Осыған орай, «Еуразиялық экономикалық 
одақ туралы шартты ратификациялау туралы» 
Қазақстан Республикасының заңының ��V 
бөлiмi «Агроөнеркәсiптiк кешен» мәселесiне 
арналған. Ал оның iшiнде осы сала бойынша екi 
бап, яғни 94-бабы «Келiсiлген (үйлестiрiлген) 
агроөнеркәсiптiк саясаттың мақсаттары мен 
мiндеттерi айтылған болатын. 

Осы бапқа сәйкес, келiсiлген (үйлестiрiлген) 
агроөнеркәсiптiк саясаттың негiзгi мақсаты 
бәсекеге қабiлеттi ауылшаруашылық өнiм-
дерi мен азық-түлiк өндiрiсiнiң көлемiн оңтай-
ландыру, ортақ аграрлық нарық қажеттiлiктерiн 
қанағаттандыру, сондай-ақ ауылшаруашылығы 
өнiмi мен азық-түлiк экспортын ұлғайту үшiн 
мүше мемлекеттердiң ресурстық әлеуетiн тиiмдi 
iске асыру болып табылады [9].

Ал келiсiлген (үйлестiрiлген) агроөнер-
кәсiптiк саясатты iске асыру мынадай мiндет-
тердiң шешiлуiн қамтамасыз етедi: 

– ауылшаруашылығы өнiмi мен азық-түлiк 
өн дiрiсiн және нарығын теңгерiмдi түрде дамыту;

– мүше мемлекеттердiң субъектiлерi ара-
сында әдiл бәсекелестiктi, оның iшiнде ортақ 
аграрлық нарыққа бiрдей қол жеткiзу жағдай-
ларын қамтамасыз ету;

– ауылшаруашылығы өнiмi мен азық-тү-
лiк тiң айналысына байланысты талаптарды 
бiрiздендiру;

– iшкi және сыртқы нарықтарда мүше мем-
лекеттер өндiрушiлерiнiң мүдделерiн қорғау. 

95-бабында «Келiсiлген (үйлестiрiлген) 
агро  өнеркәсiптiк саясаттың негiзгi бағыттары 
және ауылшаруашылығын мемлекеттiк қолдау 
шаралары қарастырылған болатын. Осы саясат 
мiндеттерiн шешудің негiзгi бағыттары мынан-
дай болып табылады [9].

– агроөнеркәсiптiк кешендегi болжау;
– ауылшаруашылығын мемлекеттiк қолдау;
– ортақ аграрлық нарықты реттеу;
– өнiм өндiрiсi мен айналысы саласындағы 

бiрыңғай талаптар;
– ауылшаруашылығы өнiмi мен азық-түлiк-

тiң экспортын дамыту;
– агроөнеркәсiптiк кешендi ғылыми және 

инновациялық дамыту;
– агроөнеркәсiптiк кешендi интеграциялан-

ған ақпараттық қамтамасыз ету бойынша 
мемлекетаралық өзара iс-қимыл тетiктерiн пай-
далануды көздейдi.

95-баптың 4-тармағында интеграциялық 
өзара iс-қимылдың басқа да салаларында, оның 
iшiнде ауылшаруашылығы өнiмi мен азық-
түлiкке қатысты санитариялық, фитосанитария-

Еуразиялық экономикалық одағы жағдайында Қазақстан Республикасының азық-түлiк...

лық және ветеринариялық (ветеринариялық-
санитариялық) шараларды қамтамасыз ету 
сала сында саясатты iске асыру келiсiлген 
(үйлес  тiрiлген) агроөнеркәсiптiк саясаттың мақ-
сат тарын, мiндеттерi мен бағыттарын ескере 
отырып жүзеге асырылады делiнген. 

Жоғарыдағы мәселенi талдай келе, мынан-
дай түйiндеме жасаймыз. Еуразиялық одақта 
азық-түлiк қауiпсiздiгiн қамтамасыз ету ең бас-
ты мәселе болып тұр. Өйткенi елдердiң ұлттық 
қауiпсiздiгiнiң бiрi – ол азық-түлiк қауiпсiздiгi 
болып танылатындықтан, осы «Еуразиялық 
экономикалық одақ туралы шартты ратифика-

циялау туралы» Қазақстан Республикасының 
заңында кейбiр кемшiлiктер орын алуда. Ол жер-
де тек қана «Агроөнеркәсiптiк кешен» деген бөлiм 
қарастырылған. Қазiргi таңда бұл келiсiм шарт-
ты үш мемлекет мақұлдап отыр, ал болашақта 
бұл одаққа басқа да ТМД мемлекеттерінің 
кiруге ниет етiп жатқандары бар. Сол себептi 
азаматтардың денсаулығы ең басты назарда бо-
луы керек. Сондықтан азық-түлiк қауiпсiздiгi 
мен тәуелсiздiгiн қамтамасыз ете отырып, осы 
заңға арнайы бөлiмдi «Азық-түлiк қауiпсiздiгiн 
қамтамасыз ету» деп атап, нақты осы қатынасты 
реттейтiн нормаларды енгiзу керек.

